Nafarroako Parlamentuko Mahaiak, 2020ko abenduaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ana Isabel Ansa Ascunce andreak aurkeztutako galdera, COVID-19aren aurkako txertaketarako agertoki eta epeei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2020ko abenduaren 4an
Lehendakaria: Unai Hualde Iglesias
GALDERAREN TESTUA
Geroa Bai talde parlamentarioari atxikitako foru parlamentari Ana Ansa Ascunce andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Osasuneko kontseilariak Osoko Bilkuran ahoz erantzun dezan:
Txertoa ez da COVID-19aren aurkako baliabide bakarra, baina garrantzitsuena da birusari muga jartzeko eta gizarteari nolabaiteko normaltasuna emateko. Ikerketen etapetan aurrera egiten ari den neurrian eta etorkizun oparoa duten emaitzak argitaratzen hasi direnez, txertoa lortzetik hurbil gaudela ematen du. Alabaina, hain sanitarioak ez diren beste interes batzuen ondorioz, txertoei buruzko mota guztietako albisteek komunikabide eta sare guztiak hartu dituzte, gai gehiegi nahastuz eta ziurtasunaren zigilua emanez burutapen, zehaztasun falta eta gezur askori.
Gure ustez, populazioak txertoak nahi ditu, eta itxaropen puntu bat izan daiteke etorkizun hori hain hurbil izateagatik, baina informazio kontrajarriak, gezurrezko interesak eta azken hilabeteotan izan dugun data-dantza direla-eta, ikuspegi hori gehiago da frustrazio-puntu bat itxaropenerako puntu bat baino.
Horregatik guztiagatik:
Zer egoera eta epe aurreikusten ditu Nafarroako Gobernuak COVID-19aren aurkako txertaketarako?
Iruñean, 2020ko abenduaren 2an
Foru parlamentaria: Ana Ansa Ascunce
